
Bátasmiðurinn
Ég negli og saga og smíða mér bát,

og síðan á sjóinn ég sigli með gát.

Og báturinn vaggar og veltur um sæ,

ég fjörugum fiskum með færinu næ.

Sigling

Hafið bláa hafið, hugann dregur

hvað er bak við ystu sjónarrönd?

Þangað liggur beinn og breiður vegur,

bíða mín þar æsku draumalönd.

Beggja skauta byr

bauðst mér ekki fyrr.

Bruna þú nú bátur minn,

svífðu seglum þöndum,

svífðu burt frá ströndum,

fyrir stafni er haf og himininn.

Fiskarnir tveir

Nú ætlum við að syngja um fiskana tvo
sem ævi sína enduðu í netinu svo.
Þeir syntu og syntu og syntu um allt
en mamma þeirra sagði: Vatnið er kalt!
Baba, búbú, baba, bú!
Baba, búbú, baba, bú!
Þeir syntu og syntu og syntu um allt
en mamma þeirra sagði: Vatnið er kalt!

 

Annar hét Gunnar en hinn hét Geir,
þeir voru pínulitlir báðir tveir.
Þeir syntu og syntu og syntu um allt
en mamma þeirra sagði: Vatnið er kalt!
Baba, búbú, baba, bú!
Baba, búbú, baba, bú!
Þeir syntu og syntu og syntu um allt
en mamma þeirra sagði: Vatnið er kalt!
Fuglinn og hann Fúsi

Í snörunni fuglinn var fastur

og fóturinn þrútinn og sár,

Hann titraði af angist og ótta,

Í augunum glitruðu tár.

Og tíminn var leiður og langur,

hann langaði frelsi að ná,

því brúði og börn átti’ hann heima,

og best var að dvelja þeim hjá.

Hann flaug út að afla þeim fæðu 

og flýtti sér og eins og hann gat, 

því aumingja ungarnir litlu,

þeir æftu og báðu’ hann um mat.

Af æti hann leitaði lengi

og lúinn og þreyttur hann var;

í fjörunni’ hann fann það um síðir 

og fagnandi settist hann þar.
Hann bita með nefinu náði,

og nú vildi’ hann flýta sér heim,
en snörurnar fjötruðu fætur - 

hann fékk ekki losnað úr þeim.

Hann neitti þess afls, er hann átti

· af engum er hemtandi meir -

en kraftarnir voru svo veikir,

æ, veslings fuglinn - hann deyr!

Nei, Fúsi um fjöruna gengur

og fuglinn í lífshættu sér;

af meðaukun hjarta’ hans hræðist,

hann hníf sinn á snöruna ber.

Ó, hugsið hve fugl er feginn

Er frelsaður leitar hann heim,

og Fúsi með fögnuði starir 

Á ferðir hans langt út í geim.

En guð sér af himninum háa

hve hjálpsamur drengurinn er,

sem fuglinn úr lífshættu leysti,

hann letrar því nafn hans hjá sér.
Fagur fiskur í sjó
Fagur fiskur í sjó, 

brettist upp á halanum

með rauða kúlu á maganum.

Vanda, banda,

gættu þinna handa.

Vingur slyngur, 

vara þína fingur.

Fetta bretta, 

svo skal högg á detta.

Híf opp æpti karlinn

Híf opp æpti karlinn inn með trollið inn,

hann er að gera haugasjó inn með trollið inn.

Og kalli þessu hásetarnir hlýddu eins og skot

Og út á dekkið ruddust þeir en fóru strax á flot.

Híf opp æpti karlinn inn með trollið inn,

hann er að gera haugasjó inn með trollið inn.

Siggi gamli bræðslu maður stóð og verk sín vann

Er hundrað lítra grútarkaggi hvolfdist yfir hann. 
Híf opp æpti karlinn inn með trollið inn,

hann er að gera haugasjó inn með trollið inn.

Í eldhúsinu ástandið var ekki heldur gott

Því kokkurinn á hausinn stakkst í stóran grautar pott.

Híf opp æpti karlinn inn með trollið inn,

hann er að gera haugasjó inn með trollið inn.

Og gegnum brotnar rúðurnar í brúnni aldan óð

Og karlinn alveg kolfblautar í köldum sjónum stóð.

Híf opp æpti karlinn inn með trollið inn,

hann er að gera haugasjó inn með trollið inn.

En veðurgnýrinn kæfði loksins alveg öskur hans

Og trollið sjálft var löngu farið allt til andskotans.

Híf opp æpti karlinn inn með trollið inn,

hann er að gera haugasjó inn með trollið inn.

Ship – ohoj.

Sjómannslíf, sjómannslíf draumur hins djarfa manns,

blikandi báru fans, bíður í trylltan dans.

Sjómannslíf, sjómannslíf, ástir og ævintýr, 
Fögnuð í faðmi býr, brimhljóð og veðra gnýr.

Ship – ohoj, ship – ohoj, ferðbúið liggur fley.

Ship – ohoj, ship – ohoj, boðanna bíð ég ey.

Við stelpurnar segi ég ástaljúf orð 

Einn, tveir, þrír, kossar, 

Svo stekk ég um borð.

Ship – ohoj, ship –ohoj, ferðbúið liggur fley.

Ship – ohoj, ship –ohoj, boðanna bíð ég ey.

Á sjó

Á sjó þeir sóttu fyrr

Og sigldu um höfin blá.

Þeir eru fræknir fiskimenn 
og fást við úfinn sjá.

Milli hafna’ um heiminn 

Þeir halda sína leið.

Á sjó þeir sækja enn 

og sigla’ um höfin breið.

Fræknir sjómenn fyrrum komu’

Að frjálsri Íslands strönd.

Þeir héðan sigldu um höfin djúp

Og herjuðu’ á ókunn lönd.

En síðan margir sægarpar siglt hafa landi frá,

Bátar þeirra borsti hafa

bylgjum sjávar á. 
Á sjó þeir sóttu fyrr

Og sigldu’ um höfin blá.

Þeir eru fræknir fiskimenn 

og fást við úfinn sjá.

Milli hafna’ um heiminn 

Þeir halda sína leið.

Á sjó þeir sækja enn 

og sigla’ um höfin breið.
